
           Република Македонија

          МИНИСТЕРСТВО ЗА ПРАВДА

П Р Е Д Л О Г

НА ЗАКОНОТ ЗА МЕДИЈАЦИЈА  

Скопје, јуни 2013 година 

В  О  В  Е  Д
I.  ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ     СО 
     ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Предлог Законот за медијација има за цел унапредување и развивање на медијацијата, имајќи ја предвид определбата на државата за унапредување и успешно функционирање на медијацијата  во Република Македонија.

Медијацијата како еден од алтернативните начини на решавање на споровите во Република Македонија е промовирана со донесувањето на Законот за медијација во 2006 година, изготвен во согласност со Стратегијата за реформа на правосудниот систем 2004-2008, со примарна цел растеретување на судовите од огромниот број на предмети. како и определбата на Република Македонија за интегрирање во европските текови. 
Законот за медијација започна со применува од 01 ноември 2006 година, а во текот на 2007 и 2009 година беа извршени две измени и дополнувања на Законот заради унапредување и поширока примена на медијацијата во правниот поредок. 

Медијацијата е начин на решавање на спорови во кој страните спорниот однос настојуваат да го решат на мирен начин со помош на еден или повеќе медијатори, кои на страните им помагаат да постигнат заедничко прифатливо решение. Постапката за медијација е посебен вид на постапка која по својот карактер е доброволна, ефикасна, брза и поевтина од судската постапка. Медијација може да се применува во граѓански, трговски, работни, потрошувачки и во други спорни односи меѓу физички и правни лица со кои страните можат слободно да располагаат со своите барања во согласност со закон, а може да се применува и во семејни и кривични спорови доколку одговара на природата на спорните односи или со посебен  закон  не е исклучена нејзината примена. 

Предностите на медијацијата се изразуваат преку неформалноста и флексибилноста на постапката за медијација, со оглед на тоа што во медијацијата се земаат предвид интересите на страните за постигнување меѓусебна спогодба, која ќе биде доброволно почитувана од страните. 

Постојниот систем на стекнување на својството медијатор, предвидуваше дека тоа се стекнува со завршена основна обука за медијатор, во организација на Министерството за правда, со исклучок на периодот 2006-2009 кога обуките ги организирала и Комората на медијаторите самостојно. Таквиот начин на продуцирање на медијатори во Република Македонија, досега резултираше со 177 лица кои се стекнале со својството на медијатор, од кои што 166 беа впишани во Именикот на медијаторите при Комората на медијатори, заклучно со март 2013 за да нивниот број во јуни 2013 се намали на 156. 
Комората на медијатори и покрај нејзиното 7 годишно функционирање не успеа да профункционира во целиот нејзин капацитет, ниту пак да воспостави систем на самоодржливост, заради што има сериозни проблеми проблеми поврзани со нејзиното финансиско работење.  Одреден број на членови на Комората не ја плаќаат уредно членарината, а заради нивен изгубен интерес за делување во сферата на медујацијата,  што се одразува и на немање на основни средства за извршување на секојдневните активности кои би требало да ги има Комората.  
Поради немање на доволно финансиски средства Комората нема вработено лице и не функционира во континуитет постојано,  туку зависи од присуството на Претседателот на Комората. 

 Просториите во кои е сместена Комората се несоодветни ниту просторно, ниту технички, без телефон и интернет, со што оневозможен е широк пристап на јавноста и потенцијалните корисници до информации за постапката за медијација и за тоа што е медијацијата, кои се медијаторите,  кои услуги тие ги нудат и слично. Медијаторите пак  се оневозможени во  тековен пристап до информациите за најновите случувања и состојби во Комората и медијацијата воопшто.

 Наспроти бројноста на медијаторите, која е повисока или на исто ниво со другите самостојни професии во сферата на правосудството  како извршителите (95) и нотарите (175), резултатите од нивното делување  е минорно или скоро да нема. Имено според податоците од Регистарот за евиденција на постапките за медијација (кој не се води од страна на овластено вработено лице според одредбата од член 34-а од постојниот Закон за медијација, туку од страна на Претседателот на Комората)  бројот на впишани медијациии  е незначителен (22 до јуни 2013).

 Комората на медијатори не функционира согласно законот и подзаконските акти, односно не беше во состојба да ги одржи ниту редовните годишни седници на Собранието  за 2011 и 2012 година, а оспорена е и легитимноста на  Собранието за 2013 година.  Сето ова укажува на внатрешни организациони проблеми, кои неповолно се одразуваат на работата и функционирањето на Комората на медијатори, но и на угледот на самите медијатори, што е пак клучно за стекнување на доверба на јавноста, како основен предуслов за користење на нивните услуги.  

Имајќи ги предвид досегашните искуства во однос на медијацијата кои  укажуваат дека медијацијата како начин на решавање на споровите нема широка примена во правниот систем на Република Македонија и дека резултатите од нејзината  седум годишна примена во пракса се минорни како и неповолните состојби во Комората на медијатори и кај самите медијатори кои се пасивни и не преземаат никакви активности за афирмација на медијацијата и  надминување на моменталната тешка состојба следуваа активности од страна на Владата на Република Македонија во текот на 2012 и 2013, во правец на  заживување на медијацијата.

 Имено, Владата во јануари 2012 година во рамки на МАТРА го започна Проектот за „Поддршка за унапредување на имплементацијата на медијацијата во Македонија„ со подршка на Амбасадата на Кралството Холандија – Скопје, чиј имплементатор во Република Македонија беше Институтот  за европска политика (ЕПИ) – Скопје, и нивниот холандски партнер АССЕР-Институтот од Хаг.
Една од првите Проектни цели беше усвојувањето на Акционен план за  надминување на пречките за успешно спроведување на концептот на медијацијата во Република Македонија на 02.05.2012 година, во кој е претставен сет од дејствија и активности кои бројни институции и организации во Република Македонија требаше да ги преземат во текот на 2012 и 2013 година. Креиран беше и план за промоција на медијацијата кој се состоеше од јавна промотивна кампања и кампања по судовите во РМ, обуки на државни службеници, медиумска кампања и слично.
Формирана беше Меѓуресорска работна група составена од претставници на Министерството за правда, Министерството за труд и социјална политика, Министертвото за Економија, Министерството за финасии,  со цел да се изврши анализа на законската регулатива и испитување на можноста и оправданоста за воведување и примена на мерки за поттикнување на медијација (задолжителен обид за медијација) во специфични области која  ценејќи ги и меѓународните искуства и регулативите на Европската Унија и Советот на Европа произведе Анализа во која се содржани и предлози за соодветни законски измени во неколку сфери (семејни односи, работни односи, потрошувачки и туристички спорови, задолжително осигурување од авто дговорност, стопански спорови). 
Имајќи ја предвид специфичноста на природата на тие спорови, традицијата во РМ, културолошките потреби на популацијата на просторот на РМ, се наметна потребата од креирање на нов профил на медијатори кои би постапувале во ваквите спорни ситуации, како и обезбедувањето на соодветен надзор или контрола над медијатори кои ќе можат во иднина да одговорат на новите предизвици кои претстојат пред нив  и успешно да ја остваруваат својата задача.  но и надминување на сите негативности и недоречености со кои се соочи постојниот систем на медијација, заради што се креираше овој Предлог Закон за медијација преку чија законска рамка ќе се создадат услови за успешно функционирање на медијацијата на просторот на Република Македонија.

 II. ЦЕЛИ, НАЧЕЛА И ОСНОВНИ  РЕШЕНИЈА
Предлог Законот за медијација има за цел креирање на  функционален систем  на медијација во правниот систем  на Република Македонија кој во целост ќе биде во духот на стремежот на приближување на земјата  кон Европската унија, која пак во ситуација на разрешување на конфликтни и спорни ситуации, акцентот го става на алтернативното решавање на споровите, а еден од нив е и медијацијата. Медијацијата претставува поцелисходен, побрз, поекономичен и поефикасен начин за надминување на спорните односи на  граѓаните и правните субјекти во Република Македонија.  
Поцелисходен од причина што странките спорниот однос го разрешуваат договорно, што никому не остава впечаток на губитник или добитник, и им овозможува на страните непречено градење на лични или деловни обврски и во иднина. 

Побрз, од причина што постапката за медијација се одвива во рамки на неколку сесии и максимално може да трае 180 дена, наспроти судските постапки кои и покрај сите реформи сепак траат долго.

Поекономично, и поефикасно од причина што постапката за медијација е далеку поевтина од долгата судска постапка, која во принцип ретко подлежи на присилно извршување бидејќи страните, секој од своја страна,  самите го извршуваат она што е договорено по пат на медијација. 

Во Предлогот разработени се начелата на медијацијата целосно усогласени со Директивата на Европската унија 2008/52/ЕС за медијација во граѓанските и стопанските спорови. Притоа, уредени се  начелото на  доброволност на медијацијата, начелата на рамноправност, неутралност, доверливост, исклучување на јавноста, еднаквоста на страните, достапноста на информациите од медијацијата во другите постапки, ефикасноста и правичноста на медијацијата.
Предлог на Законот на Законот за медијацијата содржи 63 законски одредби, чија основна цел е промена во функционирањето на  медијацијата во РМ и содавање на една современа правна рамка во која преку адекватни законски решенија ќе се влијае на медијацијата да прерасене во успешен концепт за решавање на спорни односи помеѓу засегнатите страни. 

Воедно  со Предлог Законот на Закон за медијација  се пропишува дека заради развој на медијацијата државата врши субвенционирање на дел од заедничките трошоци на медијацијата со цел се даде поддршка на медијацијата од страна на државата и да се поттикнат страните во еден спорен однос да се обидат да го решат спорот по пат на медијација  без притоа да бидат подложени на дополнителни финансиски импликации. 

Со Предлог Законот се воведува  надлежност на Министерството за правда  за водење на Регистарот за евиденција на постапките за медијација (што претходно беше во надлежност на Комората на медијатори).  На овој начин ќе се овозможи  ажурно следење и евиденција на сите започнати и завршени постапки за медијација без никакви трошоци за медијаторите, и ќе се поттикнат медијаторите да ги впишуваат во Регистарот сите започнати и завршени постапки за медијација (без оглед на исходот од истата), со цел да ја остварат и можноста за користење на субвенција од страна на државата.  

Воедно со Предлог Законот за медијација заради развој и поддршка на медијацијата се пропишува дека Владата на РМ, Судскиот совет и Врховниот суд на РМ медијацијата  изготвуваат  посебни програми за развој на медијацијата. 

Со Предлог Законот се воведува еден целосно нов концепт во однос на спроведувањето на обука на медијатори, полагање на испит за медијатори  и добивањето на лиценца за вршење на медијаторски услуги со цел да се влијае на зголемувањето квалитетот, капацитетите за работа  и професионалноста на медијаторите.  Заради  успешно спроведување на обуките се предвидува и формирање и водење на Регистар на обучувачи и Регистар на акредитирани програми за обука на медијатори од страна на Одборот за обезбедување, следење и оценување на квалитетот на работата на медијаторите. 

Во Предлог Законот се содржани и одредби кои се однесуваат на транспарентноста на Комората на медијаторите и во пооделни законски одредби се детално разработени  надлежностите, организацијата и изборот на органите на Комората и на претседателот на Комората што позитивно  ќе се одрази на  функционирањето на органите на Комората. 

III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

Предлогот на Закон за изменување и дополнување на Законот за медијација  предизвикува финансиски импликации врз Буџетот на Република Македонија, за кои се испланирани средства во буџетот на Министерството за правда на годишно ниво. 
IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ 
За спроведување на овој Закон  испланирани се финансиски средства од Буџетот на Република Македонија во износ од 1.800.000 денари.
ПРЕДЛОГ ЗАКОН ЗА МЕДИЈАЦИЈА
I. ОПШТИ ОДРЕДБИ
Предмет на законот и подрачје на примена

Член 1
(1) Со овој закон се уредува медијацијата во спорните односи  во кои странките можат слободно да располагаат со своите барања, освен ако со друг закон не е пропишана ислкучива надлежност на суд или друг орган, без оглед на тоа дали таа се спроведува пред или по започнување на судска или друга постапка.

(2) Медијацијата се применува особено во имотно- правни,семејни, работни, трговски, потрошувачки, осигурителни спорови, спорови од областа на образованието, заштитата на животна средина, спорови во врска со дискриминација, како во други спорни односи каде што медијацијата одговара на природата на спорните односи и може да помогне за нивно разрешување.


(3) Одредбите од овој закон се применуваат и во кривични спорови, доколку со посебен закон не е исклучена нејзината примена.

Поим на медијација

Член 2
„Meдијација” е секоја постапка, без оглед на нејзиниот назив, во која што страните  настојуваат спорниот однос да го решат по пат на преговарање,  на мирен начин со помош на еден или повеќе лиценцирани медијатори (во натамошниот текст: медијатор), кои што на страните им помагаат да постигнат заедничко прифатливо решение изразено во форма на писмена спогодба.

Договорни одредби за медијација

Член 3
Страните може во меѓусебниот договор да внесат одредби со кои што се обврзуваат во случај на спор, да се обидат спорниот однос да го решат по пат на непосредно преговарање или медијација пред започнувањето на судската или друга постапка за правна заштита.

Меѓународна медијација

Член 4
(1) Меѓународна медијација, во смисла на овој закон, е медијација во спорни односи со странски елемент, а особено:

1) ако страните во време на постигнување на согласност за медијација имаат престојувалиште или деловно седиште во различни држави;

2) ако државата во која страните имаат пребивалиште или деловно седиште не  е државата во која треба да се изврши битен дел од обврските од деловниот однос, односно држава со која  предметот на спорот е најблиску поврзан.

3) Доколку страната која што има спорен однос ги трпи последиците од спорниот однос  во друга држава

(2) Кога медијацијата во спорните односи од став 1 на  овој член се води во Република Македонија, се применуваат одредбите на овој закон, освен ако страните писмено не се спогодиле медијацијата да се спроведе по други правила.

Примена на начелата и стандардите на медијацијата

Член 5
Прашањата кои изрично не се уредени со овој закон, се решаваат во склад со начелата на медијација предвидени со овој закон и меѓународно прифатените стандарди на медијација.

II. НАЧЕЛА НА МЕДИЈАЦИЈA

Доброволност

Член 6
(1)
Постапката на медијација се спроведува врз основа на изрична писмена согласност на страните, освен во спорните односи каде што со посебен закон започнувањето на постапка за медијација е предвидена како услов за водење на судска или друга постапка.

(2)
Судот или друг орган, кој со посебен закон е обврзан на страните да им укаже на можноста за користење на медијацијата, е должен да ги обезбеди сите потребни информации до страните во правец на целосно информирање за можностите на медијацијата.

(3)
Обврската од став 2 овој член, судот или друг орган може да ја исполни со упатување на страните  во Комората на медијатори.

(4)
Ако страните спогодбено не се договорат за начинот на вршење на медијација, медијаторот ја спроведува медијацијата на начин кој што го смета за соодветен, земајќи ги во предвид предлозите на странките, околностите на случајот и потребата за брзо решавање на спорниот однос.

Рамноправност

Член 7
(1) Странките се рамноправни во постапката за медијација. 

(2) Медијаторот е должен, уважавајќи ги сите околности на спорниот однос, на страните да им обезбеди равноправна положба. 

Неутралност

Член 8
Во постапката за медијација, медијаторот постапува неутрално и непристрасно во однос на страните или на спорниот однос.

Доверливост

Член 9
(1)
Сите информации што произлегуваат или се поврзани со постапката за медијација ќе останат доверливи, освен ако страните поинаку писмено не се договорат или  спогодат.

(2)
Страните, нивните законски застапници и полномошници, медијаторите, третите лица кои присусутвуваат на постапката за медијација, како и лицата кои обавуваат административни работи за потребите на медијацијата, должни се сите податоци, предлози и изјави во врска со постапката за медијације да ја чуваат како тајна и одговараат за штетата  настаната со повреда на оваа обврска.

(3)
Предлозите изнесени во тек на медијацијата, дадени исклучиво во правец на постигнување на спогодбата, не можат да се користат во судската, арбитражната или друга постапка, ниту да се соопштат на друг начин.

(4)
Судот или другиот орган кој ја води постапката нема да ги прифати предлозите од став 3 на овој член, ако бидат понудени од било која од страните или нивните полномошници.

(5)
Одделни информации од ставот (1) на овој член нема да имаат карактер на доверливост доколку :

1)
тоа е предвидено со посебен закон, 

2)
тоа е побарано со цел да се обезбеди заштита на интересите на децата,

3)
тоа е побарано заради заштита од повреда на физичкиот или психолошкиот интегритет на лицето,

4)
 тоа го бара јавниот интерес и

5)
тоа е нужно за спроведување на спогодбата која произлегува од постапката на медијација.

Исклучување на јавноста во медијацијата

Член 10
(1)
Во постапката за медијација јавноста е исклучена.

(2)
Во постапката за медијација учествуваат страните.

(3)
 Страната која не е деловно способна, како и страната која има ограничена деловна способност, надвор од границите на деловната способност,  ја застапува законскиот застапник.

(4)
Правното лице го застапува законскиот застапник, запишан во соодветниот регистар, односно овластен полномошник.

(5)
Полномошниците на страните можат да учествуваат во постапка за медијација, освен ако нивното учество не е исклучено со посебен закон.

(6)
Трети лица можат да присуствуваат на постапката за медијација, само со дозвола на сите страни кои учествуваат во постапката за медијација.

Еднаквост на страните

Член 11
(1) Страните имаат еднакви можности за учество во постапката за медијација, за што ќе бидат информирани на јасен и разбирлив начин од страна на медијаторот.

(2) Во водењето на постапката, медијаторот постапува еднакво со страните, имајќи ги во предвид околностите на случајот.

Достапност на информации за медијацијата во други постапки

Член 12
(1) Страните, нивните законски застапници и полномошници, медијаторите, третите лица кои што присусутвуваат на постапката за медијација, како и лицата кои што обавуваат административни работи за потребите на медијацијата, не можат во било која судска или друга постапка да се повикаат на факти, да сведочат или да предлагаат како доказ:

1)  факт дека една од страните предложила постапка за медијација или изразила волја да учествува во таа постапка;

2) мислења и ставови изнесени од страните во постапка на медијација, или предлозите изнесени во таа постапка  исклучиво со цел постигнување на спогодбата;

3)можните начини за решавање на спорниот однос кои во текот на постапката за медијација ги изнел медијаторот и фактот дека едната страна во постапката изразила спремност да го прифати предложениот начин на решавање на спорниот однос;

4) исправа подготвена исклучиво за потребите на постапката за медијација, освен  под условите определени во член 9 од овој закон.

Ефикасност

Член 13
Медијацијата е економична, ефикасна и брза постапка до која страните имаат лесен и еднаков пристап.

Правичност

Член 14
(1) Во постапката за медијација се гарантира правично постапување.

(2) Страните треба да бидат поттикнувани целосно да соработуваат во постапката и да обезбедуваат информации за правично решавање на спорот.

III. ПОСТАПКА ЗА МЕДИЈАЦИЈА
Започнување на постапката за медијација

Член 15
(1)
Медијацијата започнува на денот кога страните во спорот во писмена форма се согласиле дека ќе учествуваат во медијација или со потпишување на изјава за согласност дека ќе учествуваат во медицијација дадена на записник пред суд. 

(2)
Страната која што смета дека постои спорен однос, упатува писмена покана преку Медијатор,  до другата или до повеќе страни, доколку во спорот се вклучени повеќе страни. 

(3)
Во рок од 7 дена по добивањето на покана за медијација, поканетата страна е должна да се јави на средба со медијаторот или на заедничка средба со медијаторот и страната која ја упатила поканата за медијација.

(4)
Доколку на средбата една од страните не е согласна спорот да се решава во постапка за медијација истото писмено го потврдува. 

(5)
 Ако страната што поканила друга страна на медијација не добие одговор за прифаќањето на поканата за медијација во рок од 15 дена од денот на испраќањето на поканата или во друг пократок рок кој е утврден со поканата, се смета дека предлогот за поведување на постапка за медијација не е прифатен.

(6)
 Кога  започнувањето на постапката за медијација со посебен закон е предвидено како услов за водење на судска или друга постапка, односно ако страните при склучување на деловниот договор се обврзале спорот да се обидат да го решат со медијација пред започнување на судска или друга постапка, постапката за медијација  започнува со поднесување на предлог за медијација.

Застареност и преклузија

Член 16

(1)
Со започнување на постапка за медијација не настанува прекин на застареност на побарувањето.

(2)
Со постигнување на спогодбата за медијација, започнува застој на рокот за застареност на побарувањето кое е предмет на спорниот однос и трае до завршувањето на постапката за медијација, која не може да трае подолго од 180 дена од денот на постигнувањето на спогодбата за медијација.

(3)
Кога постапката за медијација ќе заврши без постигната спогодба, рокот за застареноста  на побарувањето од став 1 на овој член ќе продолжи да тече од моментот на завршувањето на постапката за медијација во која не била постигната спогодбата.

(4)
Страните кои започнале постапка за медијација немаат право да започнат судска, арбитражна или друга постапка за спорниот однос кој е предмет на медијацијата, освен ако се работи за времени мерки или мерки за обезбедување. 

Број и определување на медијатори

Член 17

(1) Страните спогодбено определуваат дали постапката за медијација ќе ја спроведува еден или повеќе медијатори и спогодбено ги избираат лицата кои ќе бидат медијатори од Именикот на медијатори. 

(2) Ако страните не можат да се спогодат за бројот или за лицата кои ќе бидат определени за медијатори, можат да побараат Комората на медијатори да препорача или да го определи бројот на медијатори или да определи медијатор во дадениот спор.

Спроведување на постапка за медијација

Член 18 
(1) Пред почетокот на постапката за медијација, медијаторот е должен да ги запознае страните  со целите на медијацијата ,улогата на медијаторот, правилата и трошоците на постапката.

(2) Страните слободно се спогодуваат за начинот на спроведување на медијацијата , упатувајќи на одредени правила на постапката или на друг начин.

(3) Медијаторот може да води заеднички или одвоени разговори со страните, како и предлозите и ставовите на едната страна , со нејзина согласност, да и ги пренесе на другата страна.

(4) Секоја  страна може да отстапи од понатамошно учество во постапката, во било која фаза од постапката.

(5)  Медијаторот може  да ја запре постапката на медијација, ако процени дека понатамошно спроведување на постапкта не е целисходно.

(6) Медијаторот ќе ги почитува начелата на медијацијата, земајќи ги во предвид сите околности во предметот, интересите на страните и потребата за брзо и трајно решавање на спорот.

Изнесување на предлози

Член 19 
(1) Страните и медијаторот, доколку поинаку не се договориле, можат во кое било време во текот на постапката да изнесуваат свои предлози за спогодбата со која ќе го решат спорот.

(2) Во случаите од ставот (1) на овој член, на секоја страна и се дава можност да се произнесе по предлозите.

Завршување на постапката за медијација

Член 20
(1) Постапката за медијација завршува:

1)  со склучување на писмена спогодбата за решавање на спорот меѓу страните, на денот на склучувањето на спогодбата,

2) со писмена изјава на медијаторот, по извршени консултации со страните, дека натамошото водење на постапката за медијација не е целисходно (оправдано) , на денот на поднесувањето на писмената изјава,

3) со писмена изјава од страните до медијаторот дека постапката за медијација е завршена, на денот на поднесувањето на изјавата и

4) со писмена изјава на која било од страните на постапката до другите страни и медијаторот, доколку истиот е избран, дека постапката за медијација е завршена, на денот на поднесувањето на изјавата,

5) со смрт на една од страните на спорот,

6) со престанокот на својство на медијаторот кој ја водел постапката.

(2) Постапката за медијација завршува во рок до 180 дена од денот на давањето на изјава за започнувањето на постапката, без оглед на нејзиниот исход.

Спогодба на страните

Член 21
(1) Спогодбата постигната во постапката за медијација во писмена форма ја изготвуваат страните во постапката, или по нивно барање ја изготвува медијаторот, а ја потпишуваат страните. Содржината на спогодбата ја одредуваат страните.

(2) Потпишаната спогодба од страните, пред поведување на судската постапка, медијаторот ја заверува со свој потпис и ја пријавува во Министерството за правда, заради упис во Регистарот за евиденција на постапките за медијација. 

(3) Ако страните не постигнат спогодба заради несогласување за правните прашања, можат да постигнат писмена согласност за фактичките прашања. 

(4) Фактичките прашања опфатени со согласноста  од став 3 на овој член ќе се сметаат за неспорни во судска или друга постапка.

Спогодбата како извршна исправа

Член 22
(1) Кога постапката за медијација се одвивала пред започнување на судската постапка, а страните сакаат на спогодбата да и дадат сила на извршна исправа, содржината на спогодбата во пишана форма, потпишана од страните ја солемнизира нотар.

(2) Ако постапката за медијација се води по упатување на судот, медијаторот е должен во рок од три работни дена по завршувањето на постапката за медијација да го извести судот за  начинот на завршување на постапката. Во рок од три работни дена по потпишувањето на спогодбата постигната како резултат на упатување на медијација при прекин на судска постапка, медијаторот е должен да ја достави спогодбата во суд и истата претставува основ за судско порамнување.

Примена на Законот за облигациони односи

Член 23
(1) За склучувањето, дејството и престанокот на спогодбата ќе се применуваат одредбите од Законот за облигациони однос, со кои се уредува вонсудското порамнување.

(2) За материјалната одговорност на медијаторот ќе се применуваат општи начела за основите на одговорноста за причинување на штета според одредбите на Законот за облигациони  односи.

Одговорност за штета

Член 24
(1) Медијаторот e одговорен за целата штета што тој ја причинил спрема страните и трети лица, со незаконско спроведување на дејствија и со неисполнување на должностите кои ги има како медијатор според овој закон. Kaко трети лица се сметаат сите лица на кои им е причинета штета освен лицата кои се страни во медијацијата.

 (3) Незаконското спроведување или  неисполнување на должностите на медијаторот  определени со овој закон се утврдуваат со одлука на суд донесена во парнична постапка. 

(4) Најнискиот износ на осигурување за кој медијаторот мора да склучи договор за осигурување изнесува 50.000 евра во денарска противвредност.

Трошоци на постапка за медијација и награда на медијаторот

Член 25
(1) Во постапката за медијација секоја страна ги сноси своите трошоци од постапката, а заедничките трошоци ги сносат на еднакви делови, освен ако страните поинаку не се спогодат. 

(2)Заедничките трошоци ја сочинуваат наградата на медијаторот и трошоците на медијаторот  во врска со постапката за медијација. 

(3) Висината на наградата и трошоците на медијаторот се определуваат со Тарифник кој го донесува Министерот за правда по претходно прибавено мислење од Комората на медијатори. Тарифникот се објавува во „Службен весник на Република Македонија“.

(4) Наградата на медијаторот за извршената медијација се определува според:

1) вложениот труд и потрошеното време во постапката, согласно со Тарифникот занаграда и надоместок на трошоци на медијаторите;

2) видот на спорот и

3) бројот на страните.

(5) Надоместокот на реалните трошоци на медијатори се определува според административно техничките трошоци кои ги опфаќаат трошоците потребни за започнување на постапката и  нејзино спроведување.

(6) Постапката за медијација може да биде бесплатна за страните во случај кога страните и медијаторот ќе се договорат за тоа или кога тоа е уредено со закон. 

Депозит

Член 26
(1) Медијаторот може да побара од страните да депонираат аванс за трошоците на постапката.

(2) Доколку средствата од ставот (1) на овој член не се платени во целост од двете страни во рок од осум дена од денот на барањето на медијаторот, тој може со писмена изјава да се откаже од постапката за медијација, која предизвикува дејство од денот на нејзиното изјавување.

(3) По завршувањето на постапката за медијација, медијаторот е должен на страните да им достави доказ за потрошените средства. Непотрошените средства се враќаат на страните.

IV. ПОДРШКА НА МЕДИЈАЦИЈАТА
Развој на медијацијата

Член 27 
(1)
Владата на Република Македонија донесува Програма за развој на медијацијата, во која се определуваат мерки и средства со кои се обезбедува поддршка на медијацијата. Програмата се донесува за период од најмалку 4 години. 

(2)
Посебни програма за поддршка на медијацијатата донесуваат Републичкиот судски совет и Врховниот суд. 

Субвенционирање

Член 28
(1) Заради развој на медијацијата во Република Македонија, државата ќе врши субвенционирање на дел од заедничките трошоците на медијацијата, доколку: 

1) со посебен закон започнувањето на постапка за медијација не е предвидена како услов за водење на судска или друга постапка.

2)  постапката за медијацијата била спроведена пред започнување на судска постапка,

3) една од страните во постапката за медијација е физичко лице,


4) медијаторот го пријавил предметот за медијација како завршен во Регистарот за евиденција на постапките за медијација,

5) медијаторот презентирал  трошковник на образец за наплатени награда на медијаторот и трошоци на медијаторот.

(2)  Државата субвенционира само една постапка за медијација помеѓу исти страни за еден спорен однос.

(3) Корисник на надоместокот по основ на субвенција е медијаторот кој ги исполнил условите од ставот (1) на овој член.

(4) Потребните средства за субвенционирање на медијацијата на годишно ниво ги обезбедува и исплатува Министерството за правда во рамки на сопствениот буџет.

(5) Субвенцијата се исплатува во износ на висината на наплатената награда на медијаторот и трошоците на медијаторот  согласно Тарифникот за награда и надоместок на трошоци на медијаторите. 

(6) Поблиските критериуми и начинот на субвенционирањето и образецот за наплатена награда и трошоци на медијаторот ги пропишува министерот за правда.

 V. ОДНОС НА МЕДИЈАЦИЈАТА И СУДСКАТА ИЛИ ДРУГА ПОСТАПКА

Упатување на медијација од страна на суд

Член 29
(1)
Судот во текот на првостепената постапка може да ги упати странките спорот да го решат по пат на медијација.

(2)
Судијата може, во согласност со странките во спорот, во било која фаза на судската постапка, да ја прекине постапката и да ги упати странките на медијација. 

Обврска за плаќање на такса во случај на медијација

Член 30 
(1)
Во случај на постигнување на спогодба за постапка  на медијација откако е иницирана судската постапка до прво рочиште за главна расправа, странките се ослободуваат од  плаќање на судските такси одредени со закон. 

(2)
Ако постапката за медијација започната во согласност со став 1 на овој член не заврши со постигнување на спогодба помеѓу странките, и судската постапка продолжи, странките се должни да ја платата соодветната судска такса одредена со закон. 

Обезбедување технички услови за спроведување на медијацијa

Член 31 
Кога постапката за медијација е започната во тек на судската постапка, судот може да овозможи спроведување на медијацијата во судската зграда, во склад со судскиот деловник.

VI. ОРГАНИЗАЦИЈА НА МЕДИЈАТОРИТЕ

Комора на медијатори

Член 32
(1)
Комората на медијатори на Република Македонија (во натамошниот текст:Комората) e здружение на лиценцираните Медијатори впишани во  Именикот на медијатори .

(2)
Комората ги штити угледот и честа на медијаторите и се грижи тие да ја остваруваат својата функција согласно со начелата утврдени со овој Закон и Етичкиот кодекс на медијатори, и се грижи за промоција и унапредување на медијацијата во Република Македонија.

(3)
 Комората работи како непрофитна организација со својство на правно лице.

(4)
 Седиштето на Комората е во Скопје.

(5)
 Комората може да има оделенија и во други градови во Република Македонија, во склад со Статутот на Комората.

(6)
 На организацијата и работата на Комората се применуваат правилата за здруженија на граѓани, освен ако со овој Закон не е поинаку одредено.

Доверени јавни овластувања на Комората

Член 33
(1) На Комората и се доверуваат следните јавни овластувања:

1) водење Именик на медијаторите;

2) издавање уверенија за факти за кои води евиденција;

3) утврдување на  висината на чланарината  за членовите на Комората;

(2) Во вршењето на работите од став 1 се применуваат одредбите на Законот за општа управна постапка, освен ако со овој закон не е поинаку одредено.

Статут и други општи акти на Комората

Член 34
(1)
Статутот е највисокиот правен акт кој го донесува Собранието  на Комората.

(2)
Со Статутот  се уредува организацијата и работењето на Комората, видовите, составот, начинот на избор и делокругот на органите на Комората кои не се уредени со овој Закон, другите општи акти на Комората,  како и други прашања од значење за работата на Комората.

(3)
Статутот се усвојува од страна на Собранието на Комората врз основа на претходна согласност издадена од Министерството за правда.

Финансирање на работата на Комората

Член  35
(1) Работата на Комората се финансира од:

1) приходи од чланарини од членовите на Комората; 

2) приходи остварени од издавачка дејност; 

3) приходи од подароци и донации; 

4) други приходи  остварени во склад со закон.

(2) Висината на чланирините за членовите на Комората се одредуваат со акт на Комората.

Надзор над работата на Комората

Член 36
(1) Надзор над работата на Комората кој се однесува на спроведувањето на одредбите од овој закон и во вршењето на доверените работи, врши Министерство то за правда.

 (2) За вршење на надзорот Министерот за правда формира Комисија составена од претставници на Министерството за правда. При вршењето на надзорот од страна на  министерот за правда мора да биде присутен претседателот на Комората или лице  овластено од него.

(3) Претседателот на Комората е должен Комисијата од став 2 на овој член  да  овозможи пристап до сите простории и увид во сите акти, евиденции кои ги води Комората. Поради спреченост на претседателот на Комората, по негово овластување може да го  заменува член на Управниот одбор.

(4) За спроведениот надзор се прави извештај и се укажува за констатираните  евентуални недостатоци и нивно отстранување.

(5) Еден примерок од извештајот за спроведениот надзор, задолжително се доставува  до Комората на медијатори.

(6) Комората е должна секоја година во првата недела на месец април да му поднесува на Министерството за правда извештај за работата на Комората во кој е содржана и завршната сметка доставена до УЈП,  како и општа оценка за работа на медијаторите  и предлог мерки за унапредување на примената на медијацијата.

(7) Содржината на извештајот од став (6) на овој член поблиску се уредува со Правилник донесен од Министерот за правда.

Органи на Комората на медијатори

Член 37
(1) Највисок орган на Комората на медијатори е Собранието на Комората.

(2) Други органи на Комората се Надзорниот одбор , Управниот одбор, Претседателот и Етички Совет на Комората.

Собрание на Комората

Член  38
(1) Собранието на Комората го сочинуваат сите лиценцирани медијатори впишани во Именикот на медијатори. 

(2) Собранието на Комората ги врши следните работи:

1)  ги застапува и штити професионалните интереси на своите членови 


2)  ја донесува Програмата на Комората

3) ја донесува усвојува годишната Програмата за работа на Управниот одбор на Комората,

4)  расправа по приговор, претставка, жалба или предлог од Управниот одбор или било кој член на Комората, во ситуации кога се покренува постапка за исклучување од членство и бришење од Именикот на медијатори

5) Донесува одлука за применување на одредбите на Европскиот Етички Кодекс,

6) го донесува Статутот на Комората, Етичкиот кодекс на медијаторите, другите акти предвидени со овој Закон и се грижи за нивна

7) расправа за прашања непосредно поврзани со целите и задачите на здружувањето во Комората,

8)  го усвојува годишниот извештај за работата на Комората,

9) ги избира органите на Комората во склад со одредбите на овој закон, 


10) го усвојува годишниот извештај на Етичкиот Совет 


11)  го донесува Деловникот за работа на Собранието на Комората,

12) го усвојува годишниот финансов извештај за работењето и користењето на средствата на Комората

13) донесува одлука за користење на средства за одредена намена во износ кој надминува износ  од 5.000 евра во денарска противредност

14) одлучува за висината на членарината, начинот на нејзиното плаќање и користење,  

15)се грижи за  промоција и развој на медијацијата во Република Македонија, и

16)  врши други работи утврдени со закон и Статутот.

(3) Собранието на Комората се состанува редовно најмалку еднаш годишно и тоа во текот на месец март. На седницата е потребно присусутво од најмалку половина од вкупниот број медијатори.



(4) Доколку на Собранието не присуствуваат најмалку половината од вкупниот број медијатори, веднаш се закажува ново Собрание во рок од 8 дена, сметано од денот на неуспешно одржаното собрание, за што електронски се известуваат сите лиценцирани медијатори. За работа на ова Собрание и донесување на одлуките потребно е мнозинство од присутните членови.

Собрание за избор на органите на Комората

Член 39
(1)
Изборот на членови во органите на Комората се врши на Собрание за избор на органите на Комората .

(2)
На Собранието за избор на органите на Комората најпред  се врши избор на членови во Надзорниот одбор, потоа на членови во Управниот Одбор, а на крајот се врши изборот на претседател на Комората. 

(3)
Собранието за избор на органите на Комората се закажува 60 дена пред истекот на мандатот на органите на Собранието.

(4)
Кандидатите за членови на органите на Комората, должни се во рок не пократок 7 дена пред одржување на Собранието да ја истакнат својата кандидатура до Комисијата за верификација кандидати на органите на Комората, која е должна истите да ги објави на веб страната на Комората.

(5)
Секој кандидат за Претседател на Комората е должен да поднесе целосна програма за мандатот за кој што ќе го извршува, и истата да биде објавена на веб страната на Комората, пред одржувањето на изборното Собрание.

(6)
Членовите на органите на Комората, се должни во рок од 15 дена по одржувањето на Собранието за избор на органите на Комората нивниот мандат, да извршат примопредавање на функциите на новизбраните членови на органите на Комората.

(7)
Изборот на сите органи на Комората во Собранието се врши лично, по пат на тајно гласање.

(8)
 Изборот на органите на Комората, со исклучок на Претсдеталот на КМРМ,  во Собранието се врши со обично мнозинство.

(9)
За Претседателот на КМРМ е избран кандидатот кој добил мнозинство гласови од присутните членови на Собранието.  Ако кандидатите за Претседател на КМРМ не го добијат потребниот број гласови се организира втор круг на гласање. 

(10)
Во вториот круг на гласање за избор на Претсдеател  влегуваат двајца кандидати  кои имаат најголем број на гласови.

(11)
 За избран Претседател во вториот круг се смета кандидатот кој добил повеќе гласови од присутните членови на Собранието, но не помалку од ¼ од вкупниот број членови присутни на Собранието.

(12)
 Ако и по вториот круг не се избере Претседател, постапката се повторува како за вториот круг.

Надзорен одбор 

Член 40
(1)
Комората има Надзорен одбор кој ја следи примената на одредбите на Законот, Статутот и другите општи акти на Комората , од страна на органите и телата на Комората. Надзорниот одбор го проверува материјалното и финансиското работење на Комората, како и начинот на користење на средствата на Комората.

(2)
.Сите органи и тела на Комората се должни да му обезбедат услови за работа на Надзорниот одбор, во врска со вршењето на надзорот.

(3)
 Надзорниот одбор има три члена кои ги избира Собранието на Комората во согласност со одредбите на член 37 од овој закон.

(4)
Мандатот на членовите на Надзорниот одбор трае две години со можност , со можност за еднократен реизбор.

Управен одбор на Комората на медијатори

Член 41
(1) Управниот одбор на Комората е извршен орган на Собранието.

(2) Управниот одбор е составен од седум (7) члена, а начинот на работа на Управниот одбор на Комората се уредуваат со Статутот на Комората и со Деловникот за работа на Управниот одбор.

(3) Мандатот на членовите на Управниот одбор трае две години со можност за еднократен реизбор. 

(4) Управниот одбор:


1)  ги подготвува седниците на Собранието на Комората,

2)  утврдува предлог на Статутот и другите акти на Комората кои ги усвојува Собранието на Комората, и прибавува претходна согласност од Министерствиото за правда за актите за кои тоа е предвидено со одредбите на овој закон. 

3) ја спроведува политиката и извршува заклучоците и одлуките донесени од Собранието на Комората,

4) се грижи за наплата на членарината,

5)  управува и одговара за средствата и имотот на Комората,

6) составува предлог на периодична и годишна пресметка,

7)  одлучува за други прашања кои се во негова надлежност согласно со закон или со  статут.

8) се грижи за примена на  Статутот, Етичкиот кодекс и другите општи акти на Комората;

9) дава стручна помош на членовите на Комората  заради унапредување на праксата во спроводување на медијацијата;

10) ја следи примената на прописите од значење за медијацијата, односно примената на акциските планови за спроводување на стратегијата;

11) објавува студии, зборници на трудови, стручни прирачници, информатори и други документи од  областа на медијацијата;

12) организира научни и стручни собири од областа на медијацијата; 

13)  ја информира стручната и широката јавност за медијацијата;

14)  врши и други работи опредлени со  овој закон, Статутот и општите акти на Комората.

Претседател на Комората

Член 42
1) Комората на медијатори ја претставува и застапува претседателот на Комората. Претседателот на Комората по функција е претседател на Управниот одбор на Комората.

(2) Во негово отсуство, по негово овластување или со одлука на Управниот одбор, Комората може да ја застапува и член на Управниот одбор.

(3) Претседателот на Комората ги потпишува одлуката на Собранието и на Управниот одбор.

(4) Претседателот на Комората го избира Собранието со мандат од две години, со можност за еднократен реизбор.

Етички совет на Комората

Член 43
(1)
Етичкиот совет на Комората е составен од 7 членови со мандат од 3 години без право на повторен избор.

(2)
Мандатот на член на Етичкиот совет престанува пред истекот на времетраењето за кое што е избран во случај на смрт, оставка, доколку против него е донесена дисциплинска санкција или правосилна судска пресуда.  

(3)
Ако мандатот на член на Етичкиот совет престане пред истекот на времетраењето за кое што е избран, тогаш Собранието избира член на Советот во рок од 3 месеци. 

(4)
Претседателот на Етичкиот совет се избира од редовите на избраните членови.

(5)
За член на етичкиот совет не може избрано лице за кое што во последните 5 години има изречено дисциплинска санкција или правосилна судска пресуда. 

(6)
За член на етичкиот совет не може да биде избрано лице кое што не навршило 35 години возраст во време кога се врши изборот и да биде најмалку 3 години член на Комората.

(7)
За член на Етичкиот совет може да биде избран медијатор кој ги промовира програмските определби и етиката постапувањето на медијаторот во општеството во пишана или говорна форма.

(8)
Работата на Етичкиот Совет се регулира со деловник за работа на Етичкиот совет, усвоен од Собранието на Комората. 

(9)
Етичкиот Совет се состанува најмалку еднаш во два месеци, а за своите состаноци изработува записник. 

(10)
Етичкиот совет составува информација за својата работа, дава мислење и насоки во пишана форма и поднесува предлози до Управниот одбор. 

(11)
 Етичкиот совет расправа по иницијатива или предлог доставен во писмена и потпишан од подносителите.

(12)
 Подносители на иницијатива, претставка може да бидат: орган на Комората медијато член на Комората, група на медијатори, страни во предмети во постапка за медијација, како и по претставки од други физички и правни лица.

(13)
 Етичкиот совет доставува покана до страните на кои што се однесува иницијативата или претставката. 

(14)
 Етичкиот совет по завршувањето на постапката пред советот, донесува мислење со мнозинство од вкупниот број на членови на Советот. 

(15)
  Мислењето на Етичкиот Совет се доставува до Собранието на Комората, кој што е должен да го постави на разгледување на седница на Собранието, по што донесува одлука за прифаќање или отфрлање на истото.

Именик на медијатори

Член 44
(1) Медијаторoт кој има издадена лиценца  за вршење на медијаторски работи, согласно член 45  на овој закон се запишува во Именикот на медијатори, кој го води Комората на медијатори.

(2) Се смета дека уписот во Именикот на медијатори е извршен на денот кога медијаторот кој ги исполнува условите предвидени со овој закон ќе достави пријава за упис во Комората.

VII.  МЕДИЈАТОР
Услови за медијатор и вршење на медијаторски работи
Член 45
(1)
Медијатори можат да бидат сите деловно способни физички лица кои поседуваатлиценца за вршење на медијаторски услуги.

(2)
Лиценца за вршење на медијаторски услуги им се издава на лицата кои ќе го положат испитот за проверка на теоретските познавања и практичните вештини на медијацијата (во понатамошниот текст: медијаторскиот испит) пред Одбор за квалитет на медијацијата (во понатамошниот текст: Одборот) и ќе презентираат склучен договор за осигурување од одговорност за штета согласно член 24 од овој Закон
Испит за медијатори

Член 46
(1) Медијаторскиот испит можат да го полагаат лицата кои до Одборот ќе достават пријава за полагање на испит заедно со:

а) универзитетска диплома за завршено високо образование VII/I или 300 кредити според Европскиот кредит трансфер систем (ЕКТС) во Република Македонија или решение за признавање на соодветна високо-образовна квалификација стекната во странство издадено од Министерство на образование и наука на Република Македонија; 

б) уверение за завршена обука според акредитирана програма за обука на медијатори од најмалку 70 часа во Република Македонија , односно странство, или решение за признавање на соодветна обука завршена во странство донесено од Одборот;

в) потврда за најмалку 3 години работно искуство по д
ипломирањето; 

г) потврда за проследени најмалку  четири постапки за медијација спроведени од медијатор издадена од медијатор и поткрепена заедно со извод од Регистарот за евиденција на постапките за медијација за соодветните постапки;

д) потврда за спроведени најмалку 4 постапки за медијација во присуство и под надзор на медијатор издадена од медијатор и заедно со извод од Регистарот за евиденција на постапките за медијација за соодветните постапки;

ѓ) мислење од спроведен психолошки тест и тест на интегритет издадено од лиценцирано стручно лице,  

е) потврда за неосудуваност;

ж) уверение за државјанство на Република Македонија;

з) најмалку 2 препораки од лица кои професионално го познаваат апликантот .

(2) Програмата, постапката и испитните сесии за полагање на медијаторскиот испит ги утврдува Одборот со правилник.

(3) Издадената лиценца трае 5 години и истата може да се продолжи или одземе во зависност од резултатите од евалуацијата на квалитетот на работењето на медијаторите.

(4) Евалуацијата на квалитетот на работењето на медијаторите ја врши Одборот најмалку еднаш во 5 години согласно методологијата и постапката за вршење на мониторинг и евалуација на квалитетот на работењето на медијаторите.

Медијатори во специфични области

Член 47
(1)За вршење медијација во одредени области и постапки каде е предвиден задолжителен обид за медијација, со посебниот закон можат да се пропишат и други дополнителни услови, кои покрај условите предвидени во член 44 од овој Закон, треба да ги исполнува лицето кандидат за полагање на испит за медијатор, како и надзорот и контролата над нивното работење.

(2) Mедијаторите кои не поседуваат лиценца за вршење на медијаторски услуги во склад со став 1 од овој член не може да постапуваат во специфични области. 

Услови за обучувач на медијатори и вршење на обука на медијатори

Член 48
(1)
Обуката на медијатори ја вршат обучувачи на медијатори.

(2)
Обучувачи на медијатори можат да бидат сите деловно способни физички лица кои поседуваат лиценца за вршење на обука на медијатори.

(3)
Лиценца за вршење на обука на медијатори им се издава на лицата кои до Одборот ќе достават барање за издавање лиценца заедно со:

1) уверение за завршени обуки за обучувачи на медијатори од вкупно најмалку 32 часа во Република Македонија, односно странство, во последните 3 години или универзитетска диплома за завршено високо образование VII/I или 300 кредити според Европскиот кредит трансфер систем (ЕКТС) во Република Македонија во областа на медијацијата, решавањето на конфликти, преговарањето, односно мирењето или решение за признавање на соодветна високо-образовна квалификација стекната во странство во соодветната област издадено од Министерство на образование и наука на Република Македонија;

2) извод од Регистарот на медијатори или соодветен регистар од странска држава доколку апликантот е странски државјанин, за статус на медијатор;

3) извод од Регистарот за евиденција на постапките за медијација или соодветен регистар од странска држава доколку апликантот е странски државјанин, за спроведени најмалку 12 постапки за медијација во последните 3 години;

4) најмалку 2 препораки од лица кои професионално го познаваат апликантот и сведочат за неговите способности за пренесување на теоретско и практично знаење.

(4)  Издадената лиценца може да се продолжи или одземе во зависност од резултатите од евалуацијата на квалитетот на работењето на обучувачите на медијатори.

(5) Евалуацијата на квалитетот на работењето на обучувачите на медијатори ја врши Одборот најмалку еднаш во 5 години согласно методологијата и постапката за вршење на мониторинг и евалуација на квалитетот на работењето на обучувачите на медијатори.

(6) По покана и во присуство на обучувачите на медијатори, дел од обуката на медијатори, не поголем од 10%, можат да вршат и истакнати стручњаци од практиката од соодветна област од значење за медијацијата.

Услови за акредитација на програма за обука на медијатори

Член 49
(1)
Обуката на медијатори се врши според акредитирани програми за обука на медијатори.

(2)
Акредитација се издава на програми кои ќе ги исполнат условите за акредитација на програмите за обука на медијатори.

(3)
Условите за акредитација на програмите за обука на медијатори и кругот на лицата кои можат до Одборот да поднесат барање за акредитација на програми ги утврдува Одборот со правилник.

(4)
Издадената акредитацијата може да се продолжи или одземе во зависност од резултатите од евалуацијата на квалитетот на спроведувањето на акредитираните програми за обука на медијатори.

(5)
Евалуацијата на квалитетот на спроведувањето на акредитираните програми за обука на медијатори ја врши Одборот најмалку еднаш во 5 години согласно методологијата и постапката за вршење на мониторинг и евалуација на квалитетот на спроведувањето на акредитираните програми за обука на медијатори.

(6)
Програмите за обука на медијатори пропишани со подзаконски акт на министерот за правда се сметаат за акредитирани програми со постојана акредитација.

Регистри и водење на регистрите

Член 50
(1)
Лицата на кои им е издадена лиценца за вршење на обука на медијатори се запишуваат во Регистарот на обучувачи на медијатори. 

(2)
Програмите на кои им е издадена акредитација за програми за обука на медијатори се запишуваат во Регистарот на акредитирани програми за обука на медијатори.

(3)
Лицата, односно програмите на кои им е одземена лиценцата, односно акредитацијата се бришат од соодветниот регистар.

(4)
 Регистарот на обучувачи на медијатори и Регистарот на акредитирани програми за обука на медијатори ги води Одборот.

VIII. ОБЕЗБЕДУВАЊЕ, СЛЕДЕЊЕ И ОЦЕНУВАЊЕ НА КВАЛИТЕТ НА РАБОТИТЕ НА МЕДИЈАЦИЈАТА

Одбор за обезбедување, следење и оценување на квалитетот на работите на медијацијата

Член 51

(1)
Квалитетот на работите на медијацијата го обезбедува, следи и оценува Одборот за обезбедување, следење и оценување на квалитетот на работите на медијацијата (во натамошниот текст: Одборот).

(2)
Одборот има печат кој содржи натпис: Република Македонија - Одбор за медијација - Скопје. Во средината на печатот е грбот на Република Македонија.

Состав на Одборот

Член 52
(1)
Одборот е составен од 10 члена, од кои:

-
       1 член избира Комората на медијаторите на Македонија од редот на медијаторите запишани во Именикот на медијатори;

-

1 член избира судски совет од редот на судиите;

-

1 член избира Адвокатската комора на Македонија од редот на адвокатите запишани во Именикот на медијатори;

-

1 член избира Интер-универзитетската конференција од редот на професорите на високо-образовните установи;

-

1 член избира Комората на психолози на Македонија од редот на дипломирани психолози со посебна лиценца за вршење психолошка дејност;

-

1 член избира Министерството за правда од редот на вработените во Секторот за надзор на работата на извршители, нотари и медијатори;

-

1 член избира Министерството за труд и социјална политика од редот на вработените во Секторот за правни, нормативни, општи и заеднички работи;

-
  
  1 член избира Министерството за економија од редот на вработените во Секторот внатрешен пазар;

-
       1 член се избира од редот на стопанските комори во Република Македонија 

-       1 член се избира од Здружението на потрошувачи на Република Македонија.

(2)
Од редот на членовите на Одборот, Владата на Република Македонија именува Претседател на Одборот, кој го застапува и претставува Одборот и врши други работи утврдени со закон и подзаконски акти.

Мандат на членовите на Одборот

Член 53
(1)
Членовите на Одборот се избираат за време од четири години. Едно лице не може да биде избрано за член на Одборот повеќе од двапати едноподруго. Претседателот на Одборот се именува за период од четири години без право на реизбор.

(2)
Членовите на Одборот не можат да бидат отповикани пред истекот на времето за кое се избрани, освен кога ќе го загубат статусот во институцијата која ги избрала за членови на Одборот. 

(3)
Мандатот на членовите престанува со истекот на времето за кое се избрани, по лично барање, кога Одборот ќе констатира дека не се во состојба ги вршат обрските подолго од шест месеца или кога кај нив ќе се утврди постоење на судир на интереси или неспоивост на функции согласно закон.

Надлежности на Одборот

Член 54
(1)
Одборот, врз основа на начелото на самостојност и стручност, ги врши следните работи: 

а) ги утврдува условите за издавање на уверение за завршена обука на медијатори;

б) ги утврдува програмата, постапката и испитните сесии за полагање на медијаторскиот испит, го организира и спроведува испитот и ги издава уверенијата за положен испит;

в) ги издава лиценците за вршење на медијаторски услуги и обука на медијатори;

г) ги утврдува условите и постапката за издавање на акредитации на програмите за обука на медијатори и ги издава акредитациите;

д) ги води регистрите на обучени медијатори, обучувачи на медијатори, односно акредитирани програми за обука на медијатори и врши упис и бришење во регистрите;

ѓ) ја утврдува методологијата и постапката за вршење на мониторинг и евалуација на квалитетот на работењето на медијаторите, проценителите на медијатори, обучувачите на медијатори, односно спроведувањето на акредитираните програми за обука на медијатори, го следи и оценува квалитетот на работењето на медијаторите, обучувачите на медијатори, односно спроведувањето на акредитираните програми за обука на медијатори, определува проценители на медијатори.  и врз основа на резултатите од периодичната евалуација донесува одлуки за продолжување или одземање на лиценците, односно акредитациите;е) ги проследува приговорите на одлуките за одземање на лиценците, односно акредитациите до министерот надлежен за работите на медијацијата, кој одлучува по приговорите;

ж) ги разгледува и одлучува по поплаките на работењето на медијаторите и обучувачите за медијација, односно спроведувањето на програмите за обука за медијација;

з) ги проследува приговорите на одлуките по поплаките на работењето на медијаторите и обучувачите за медијација, односно спроведувањето на програмите за обука за медијација до Одделението за надзор на работата на нотари и медијатори при Министерството за правда, кое одлучува по приговорите,

ѕ)ги утврдува условите и постапката за признавање на завршена обука на медијатори во странство и донесува решение за признавање на завршена обука на медијатори во странство;

и)подготвува известувања или извештаи и дава мислења, предлози или препораки за прашања од интерес за тековното вршење на работите, односно постојаниот развој на медијацијата, по сопствено наоѓање или на барање на министерот надлежен за работите на медијацијата, односно засегнатите страни; 

ј) врши други работи утврдени со закон.

(2)
Начинот на вршење на работите од став 1 поблиску се уредува со правилници, кои ги донесува Одборот, по претходно добиена согласност од Владата на Република Македонија.

Организација и работа на Одборот

Член 55
(1)
Конститутивната седница на Одборот ја свикува и со неа раководи Министерот  за правда. 

(2)
За вршење на работите од својата надлежност, Одборот формира стручни и испитни комисии од редот на членовите. По потреба, Одборот во комисиите може да ангажира и надворешни стучни лица.

(3)
Стручните и административните работи за потребите на Одборот ги врши министерството за правда.

Средства за работа на Одборот

Член 56
(1)
Средства за работа на Одборот се обезбедуваат од Буџетот на Република Македонија во посебна програма и од сопствени приходи. 

(2)
Министерот за правда со тарифник ја утврдува висината на реално потребните трошоци за полагање на испитот, признавање на обуките завршени во странство и издавање на лиценците, односно акредитациите.

(3)
Трошоците од став 2 на овој член ги поднесува апликантот.
IX.  ИНФОРМИРАЊЕ

Член 57
(1)
Министерството за правда, судовите во Република Македонија и Комората на медијатори го објавуваат Именикот на медијатори на нивните интернет страници, како и основни информации за медијацијата. Судовите го објавуваат Именикот на медијатори и на  огласните табли на судовите. 

(2)
Министерството за правда и судовите во Република Македонија обезбедуваат информации за граѓаните за медијацијата. 

X.  ПРЕОДНИ И ЗАВРШНИ ОДРЕДБИ
Член 58
Лицата кои до денот на стапување во сила на овој закон се впишани во Именикот на  медијатори кој го води Комората, како и лицата кои  до денот на стапување на сила на овој закон завршиле обука за медијатори,  во склад со Правилникот за начинот и постапката на спроведување на обука за медијатори („Сл весник на РМ”, број 12/11), подлежат на постапката за лиценцирање од член 43 на овој Закон, при што не се обрзани да ги исполнат условите утврдени во точките б), г) и д) од член 44 на овој закон.

Член 59
(1)
Во рок од еден месец од денот на стапување во сила на овој закон ќе се формира Одборот за обезбедување, следење и оценување на квалитетот на работите на медијацијата.

(2)
Во рок од два месеци по формирањето Одборот ќе ја утврди програмата и постапката за полагање на испити за медијатор и ќе ги формира стручните и испитните комисии на Одборот во склад со член 52 од Законот.

(3)
Во рок од четири месеци по формирањето Одборот ќе го организира првиот испит за медијатори

(4)
Во рок од шест месеци по формирањето, Одборот ќе отпочне со  постапката за лиценцирање на медијаторите.

Член 60
Во рок од 4 месеци од денот на стапувањето во сила на овој закон Министерот за правда ќе ги донесе подзаконските акти предвидени со овој закон.

Член 61
Со денот на почетокот на примената на  овој закон престанува да важи Законот за медијација („Сл весник на РМ”, број 60/06, 22/07, 114/09) а Комората на извршителите формирана согласно тој Закон престанува да функционира. 

Член 62
Комората на медијатори предвидена во член 32 од овој закон, ќе го одржи своето конститутивно Собрание и ќе изврши избори на своите органи во  склад со член 37 од овој Закон, во рок од 10 месеци од влегувањето во сила на овој Закон. Собранието ќе го свика Министерот за правда, а со него до изборот на  рганите, ќе претседава Претседателот на Одборот за обезбедување, следење и оценување на квалитетот на работите на медијацијата..

Член 63
Овај закон стапува  на сила осмиот ден од денот на објавување во  „Службен весник на РМ”, а ќе се  применува по истекот на шест месеци од денот на стапување во сила.

ОБРАЗЛОЖЕНИЕ НА  ПРЕДЛОГ ЗАКОНОТ 
I. ОБЈАСНУВАЊЕ НА СОДРЖИНАТА НА ОДРЕДБИТЕ 
НА ПРЕДЛОГ ЗАКОНОТ 
 
 Предлогот Законот  Законот за медијација е систематизиран во  X глави во кои се групирани 63 законски членови. 
Во главата I со 5 законски члена  разработени се  Општите одредби на Законот при што се дефинирани предметот на законот и подрачјето  на примена, поимот на медијацијата, договорните одредби за медијацијата, меѓународната медијација и примената на начелата и стандардите на медијацијата. Дефинирани се сферите каде се применува   медијацијата  при што нагласени се имотно- правните, семејните, работните, трговските, потрошувачките, осигурителните спорови, споровите од областа на образованието, заштитата на животната средина, споровите во врска со дискриминација, а оставена е и можноста медијацијата да се применува и во кривичните предмети, доколку со посебен закон не е исклучена нејзината примена. Притоа оставена е можноста медијацијата да се испроба пред започнувањето на судската постапка, но и во рамки на судската постапка. Уредена е и можноста за меѓународна медијација.

Во главата II со 9 законски члена разработени се начелата на медијацијата целосно усогласени со Директивата на Европската унија 2008/52/ЕС за медијација во граѓанските и стопанските спорови.  Притоа останува  начелото на  доброволност на медијацијата, но оставена е и можноста со посебен закон да се уреди дека  започнувањето на постапка за медијација е предвидена како услов за водење на судска или друга постапка. Уредени се и начелата на рамноправност, неутралност, доверливост, исклучување на јавноста, еднаквоста на страните, достапноста на информациите од медијацијата во деругите постапки, ефикасноста и правичноста на медијацијата.

Во главата III  со 12 законски члена целосно е уредена постапката за медијација и истата не отстапува во голема мерка од постаојното законско решение. Новини се внесени само во членот 16 каде е предвидена застој на рокот за застареност во случај на постапка за медијација, и забраната за паралелно водење на судска постапка паралелено со постапката за медијација, а во правец на оневозможување на ситуации каде се можни целосно спротивни одлуки за една иста работа по која еднаш донел одлука судот, а друго се спогодиле странките по пат на медијација. Предвиден е максимален рок за завршување на медијацијата од 180 дена, иако странските експерти укажуваа на тоа дека рокови не треба фиксно да се определуваат, од причина што можни се злоупотреби на медијацијата во правец на пролонгирање на парничните постапки, што не е во духот на реформата на правосудството во Република Македонија. Уредена е спогодбата на страните постигната по пат на медијација и нејзината извршност. Новост е воведувањето на одговорност за штета на медијаторите и нивната обврска да склучат осигурување спрема трети лица на износ не помал од 50.000 Евра, што е особено битно ако се има предвид новоста која ќе се предвиди во Законот за парнична постапка, за задолжителен обид за медијација кај стопанските спорови до 1.000.000 денари. Уредени се трошоците на постапката и можноста за депозит на трошоците.

Во главата IV со 2 законски члена уредена е подршката на Медијацијата од страна на Владата на РМ, која ќе носи четири годишна Програма за развој на медијацијата, но и ќе врши субвенционирање на медијацијата. Притоа определени се општите услови и критеруми за субвенцинирање, додека пак поблиските услови и начинот на постапка на субвенционирањето ќе ги уреди министерот со упатство.  Предвидено е медијацијата да се субвенционира само ако постапката за медијацијата не е предвидена како задолжителна со посебниот закон, и ако истата била спроведена пред започнување на судска постапка, една од страните во постапката за медијација е физичко лице, а медијаторот го пријавил предметот за медијација како завршен во Регистарот за евиденција на постапките за медијација, и презентирал трошковник на пропишан образец за наплатени трошоци на постапката за медијација и наградата на медијаторот. Пропишано е дека државата субвенционира само една постапка за медијација помеѓу исти страни за еден спорен однос со цел да не дојде до злоупотреби и да се спречи за еден ист спорен однос помеѓу исти странки да  се користат  субвенции од  државата. На овој начин се заштитува и државата и странките бидејќи се оневозможува  неоправдано користење на субвенции од страна на медијаторите и се дава поддеднаква можност на странките да учествуваат во постапка за медијација која ќе биде субвенционирана од државата. 
Во главата V со три законски члена  уреден е односот на Медијацијата со судската и другите постапки, при што е уредено упатувањето на медијација од страна на судот, обврската за плаќање на такса во случај на медијација и обврската за обезбедување на техничките услови за медијација кога таа се одвива во тек на судската постапка. 

Во главата VI со 13 законски члена е уредена организацијата на медијаторите. Овде се внесени големи новини, во споредба со постојниот систем, од причина што досегашната пракса на функционирање на Комората укажа дека нејзината организацијата и правила се нефункционални и неоперативни.  (1)
Комората на медијатори e  предвидена како здружение на лиценцираните Медијатори впишани во  Именикот на медијатори. Детално се уредени  актите на Комората, органите на Комората и начинот на нивниот избор, нејзиното финансирање,  надзорот над  нејзината работа и сл. Голема новост е воведувањето на Етичкиот совет на Комората, кој одговара директно на Собранието на Комората. 

 Во главата VII со 6 законски члена уреден е статусот на медијаторот, условите за стекнување на статусот медијатор,  испитот за медијатори, обуката и обучувачите на медијаторите и регистрите  на медијатори. Ова е сферата каде се предвидени најголемите измени од досегашниот концепт на медијацијата, од причина што со законските измени на целокупната легислатива на РМ, се отвара голем простор за медијацијата во Република Македонија, во особено чувствителни сфери, што претпоставуваат и целосно  нов концепт на медијатори. Креиран е систем на лиценцирање на медијаторите при што лиценцата се издава само на лицата со положен испит за медијатор кои ги исполнуваат и другите законски услови, а воведен е и психолошки тест и тест на интегритет со цел да се спречи влез на лица кои не поседуваат основни карактеристики за медијатор и неможат да ја стекнат довербата на страните- што е клучно за медијацијата гледана во целина. Лиценцата е со ограничена важност од 5 години и подлежи на систем на обнова, со што условите постојано треба да бидат исполнети.

Во главата VIII со 6 законски членови креиран е систем за обезбедување, следење и оценување на квалитетот на медијацијата преку креирање на Одборот за обезбедување, следење и оценување на квалитетот на работите на медијацијата, составен од 10 члена од разни институции, но и судии, професори, стопанственици, потрошувачи. Од редот на членовите на Одборот, Владата на Република Македонија именува Претседател на Одборот, кој го застапува и претставува Одборот и врши други работи утврдени со закон и подзаконски акти. Членовите на Одборот би се избирале за време од четири години. Едно лице не може да биде избрано за член на Одборот повеќе од двапати едноподруго. Претседателот на Одборот би се именувал за период од четири години без право на реизбор. Стручните и административните работи за потребите на Одборот би ги вршело Министерството за правда, а средства за работа на Одборот би  се обезбедувале од Буџетот на Република Македонија во посебна програма и од сопствени приходи (средства кои  апликантите би ги плаќале како реално потребните трошоци за полагање на испитот, признавање на обуките завршени во странство и издавање на лиценците, односно акредитациите). 

Одборот ги утврдува: програмата, постапката и испитните сесии за полагање на медијаторскиот испит, го организира и спроведува испитот и ги издава уверенијата за положен испит, ги издава лиценците за вршење на медијаторски услуги и обука на медијатори; ги утврдува условите и постапката за издавање на акредитации на програмите за обука на медијатори и ги издава акредитациите; води регистри на обучени медијатори, обучувачи на медијатори, односно акредитирани програми за обука на медијатори и врши упис и бришење во регистрите; утврдува методологијата и постапката за вршење на мониторинг и евалуација на квалитетот на работењето на медијаторите, проценителите на медијатори, обучувачите на медијатори, односно спроведувањето на акредитираните програми за обука на медијатори, го следи и оценува квалитетот на работењето на медијаторите, обучувачите на медијатори, односно спроведувањето на акредитираните програми за обука на медијатори, определува проценители на медијатори.  и врз основа на резултатите од периодичната евалуација донесува одлуки за продолжување или одземање на лиценците, односно акредитациите; ги проследува приговорите на одлуките за одземање на лиценците, односно акредитациите до министерот надлежен за работите на медијацијата, кој одлучува по приговорите;и др. работи предвидени со законот
Во главата IX  e уредена обврската за информирање за медијацијата од страна на Министерството за правда, суовите во РМ, Комората на медијаторите.

Главата Х со 6 законски членови го уредува системот на преодни и завршни одредби, со кои се уредуваат прецизни рокови и обврски за разни институции во правец на навремено креирање на новиот систем на медијација во Република Македонија, кој во целост ќе биде ускладен со стандардите на ЕУ  и потребите на македонското општество.   Постојните медијатори се лица кои имаат само сертификат за завршена иницијална обука заради што истите би требало да подлежат на постапката за добивање на лиценца.  Предвидена е одложена примена на Законот од 6 месеци по стапувањето во сила, со цел давање на доволно време за креирање на потребните тела за спроведување на испитот, програмите за обука и за полагање на испитот, спроведување на постапката за лиценцирање кај лицата со положен испит, и креирање на новата Комора на медијатори која треба да одговори на новата улога и општествени потреби.  
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со  Предлог на Законот за медијација се креира сосем поинаков систем на медијација во Република Македонија, систем кој ќе се темели на обезбедување, следење и оценување квалитетот на работите на медијацијата. Новиот систем е неопходност ако се има предвид дека медијацијата се воведува на голема врата во Република Македонија како задолжителна во одредени сфери, и дека државата е спремна да ја помогне медијацијата не само финасиски, туку и со одредени политички мерки, што како неминовност  ја наметнува потребата на државата соодветно да одговори и да креира систем кој ќе може да одговори на новите задолженија и општествени потреби.  

